
Cló lar-Chonnacht 

Cló lar-Chonnacht 

I mbliana tá Cló Iar­
Chonnacht ag ceiliúradh 
chúig bhliana fichead a 
mbunaithe. Cuireann Bridget 
Breathnach síos ar scéal na 
comhlachta. 

S 
a bhliain 1985 a bunaíodh 
Cló lar-Chonnacht (CIC) 
agus tá os cionn trí chéad 

leabhar foilsithe agus céad 
caoga albam eisithe acu ó shin. 
Is ag ceiliúradh cúig bliana 
fichead ar an bhfód i mbliana atá 
siad agus beidh sraith imeachtaí 
á eagrú ar feadh na bliana mar 
chuid den cheiliúradh sin. 

Is é Micheál ó Conghaile, as 
lnis Treabhair ó dhúchas, a 
bhunaigh an comhlacht agus é 
fós ina mhac léinn ollscoile. 
Scríbhneoir bisiúil is ea ó 
Conghaile agus bronnadh 
iliomad duaiseanna is gradam 
ai r as a chuid scríbhneoireachta. 
Ainmníodh an t-úrscéal 'Sna Fir' 
ar ghearrliosta Dhuais Liteartha 
an lrish Times sa bhliain 2001, 
bronnadh Duais Liteartha Butler 
air i 1997 agus sa bhliain 
chéanna bhuaigh sé Gradam 
Liteartha Hennessy don 
ghearrscéal 'Athair.' 

Tá aithne air freisin as a chuid 
oibre mar dhrámadóir. D'aistrigh 
sé tríológ an Líonáin de chuid 
Martin McDonagh go Gaeilge 
agus tá drámaí fada dá chuid 
fhéin scríofa aige (dráma 
buacach Cúigear Chonamara 
san áireamh) a léirigh 
Taibhdhearc na Gaillimhe. 

Ón tús ba í an fhís a bhí ag ó 
Conghaile ná teach 
foilsitheoireachta a bhunú a 

Micheál 6 Conghaile 

bheadh mar chaomhnóir agus 
mar phátrún ar chultúr na 
Gaeltachta agus ar an nGaeilge. 
Is é an aidhm atá ag CIC ná 
spreagadh agus tacaíocht a 
thabhairt do cheoltóirí agus 
scríbhneoirí agus aird náisiúnta 
agus idirnáisiúnta a bhaint 
amach dá gcuid saothar. 

Foilsíonn CIC réimse leathan 
litríochta: cnuasaigh filíochta, 
gearrscéalta agus amhráin, 
ficsean do dhéagóirí, úrscéalta, 
leabhair do pháistí, 
neamhfhicsean agus leabhair 
staire. T á  roinnt leabhar i 
mBéarla foilsithe ag CIC, 
aistriúcháin ar litríocht 
thábhachtach i nGaeilge a 
bhformhór, agus d'fhoilsigh siad 
roinnt leabhar dátheangach 
freisin. Tá go leor de na saothair 
seo le fáil ar téip mar chuid den 
sraith 'An Beal Beo.' 

ó thaobh an cheoil de ba é an 
chéad aidhm a bhí ag CIC ná 
ceoltóirí as Conamara a 
thaifeadadh, go háirithe 
amhránaithe ar an sean-nós, 
ach tá fás tagtha ar an aidhm sin 
ó shin agus seánraí eile ceoil 
tugtha san áireamh. lna measc 

tá ceol ar an sean-nós ó cheann 
ceann na tíre, ceol Cajun, ceol 
tíre agus ceol as Ceap Breatain. 

D'fhoilsigh CIC dhá 
dhlúthdhiosca ar a bhfuil scoth 
an cheoil le cloisteáil, Ceiliúradh 
rogha de cheol a eisíodh idir 
1985-1995 agus Caise Ceoil, a 
foilsíodh sa bhliain 2000, ar a 
bhfuil scoth an cheoil ó 1995-
2000. Tá scoth na litríochta a 
foilsíodh le CIC ó 1985-1995 le 
fáil sa leabhar Sláinte a foilsíodh 
sa bhliain 1995. 

Sa bhliain 2009 �háinig fás ar an 
gcomhlacht leis na hinphriontaí 
aitheanta Sáirséal • Ó Marcaigh 
agus An Clóchomhar tógtha ar 
láimh. Is iad Sáirséal • ó 
Marcaigh a d'fhoilsigh clasaicigh 
ar nós Cré na Gil/e le Máirtín ó 
Cadhain, filíocht Sheáin Uí 
Riordáin, agus Mháire Mhac an 
tSaoi. Beidh Cló lar-Chonnacht i 
mbun díol agus bainistiú an stoic 
atá fágtha ag na comhlachtaí 
seo agus athfhoilsiú roinnt de na 
clasaicigh móra. Leanfar le 
leabhair nua a fhoilsiú faoi 
inphrionta An Chlóchomhair. 

Bridget Breathnach 

Tá tuilleadh eolais faoi Chló 
lar-Chonnacht le fáil ag 

www.cic.ie. 
Is in lndreabhán i bPáirc 

Ghnó Chois Fharraige atá 
oifigí agus siopa leabhar 

agus ceoil Chló lar­

Chonnacht lonnaithe. Bíonn 
siad oscailte ó 

9.00 - 5.00 i.n. Luan go 

Déardaoin agus ó 
9.00- 4.00 i.n. ar an Aoine. 

